
PERSATUAN Hotel Singapu-
ra (SHA) meminta anggotanya
menandatangani borang meng-
isytiharkan produk mereka be-
bas daripada bahan mentah dari-
pada Asia Pulp and Paper
(APP).

Persatuan itu juga menggesa
mereka menyatakan kesanggu-
pan mendapatkan sumber kertas
yang bertanggungjawab.

“SHA menyokong penuh
amalan alam sekitar yang mapan
bagi industri hotel kerana ia ada-
lah perkara yang betul dilaku-
kan – demi bumi kita dan pernia-
gaan,” kata presiden SHA, Encik
Albert Teo, dalam satu ken-
yataan semalam.

Setakat ini, 114 syarikat ter-
masuk rantaian runcit utama se-
perti NTUC FairPrice dan kedai
Watsons Personal Care serta
pembekal kertas Mukim Fine Pa-
pers telah mengisytiharkan baha-
wa mereka mendapatkan bahan
kayu, kertas dan pulpa mereka
daripada sumber yang mapan.

FairPrice membawa 14
produk kertas jenama sendiri.

Daripada jumlah ini, dua
diperolehi daripada APP melalui
Universal Sovereign Trading.
Produk lain tidak terjejas.

NTUC juga membawa 16
produk dengan pelbagai jenama
lain yang berkaitan dengan APP
– termasuk Paseo, NICE dan Jol-
ly – yang akan dihentikan juga.

September lalu, Singapura
mula mengambil tindakan un-
dang-undang terhadap lima
syarikat yang dipercayai menja-
di penyebab kebakaran yang
mengakibatkan jerebu.

APP, firma disenaraikan Si-
ngapura, telah diberi notis un-
dang-undang supaya membekal-
kan maklumat mengenai anak
syarikat di Singapura dan Indo-
nesia serta langkah yang diambil
pembekal di Indonesia bagi me-
madamkan kebakaran.

Borang diedarkan oleh Majlis
Sekitaran Singapura (SEC) dan
Persatuan PenggunaPengurus ba-
ru Aston Villa, Singapura (Case)
untuk menggalakkan peng-
gunaan bahan kertas dan pulpa
daripada sumber mapan.

SEBUAH forum awam
mengenai perancangan masa
hadapan menghadapi hari
tua bakal dianjurkan perte-
ngahan bulan ini.

Penceramah akan mengu-
pas pelbagai aspek yang
menyentuh persediaan hari
tua dengan membentangkan
topik agama, gaya hidup si-
hat dengan senaman dan
pencegahan penyakit, peran-
cangan perkhidmatan sosial
dan perancangan kewangan.

Forum bertajuk Menjana
Masa Depan Yang Lebih
Cerah merupakan anjuran
Persatuan Karyawan Penja-
gaan Kesihatan Islam (MH-
PA) dan Berita Harian.

Presiden MHPA, Dr
Zuraimi Mohamed Dahlan,
berkata forum percuma ini
antara lain menyentuh bagai-
mana seseorang yang ingin
bersedia akan masa tuanya
perlu membuat persiapan be-
berapa tahun sebelum bersa-
ra.

“Itulah sebabnya kita se-
mua perlu membuat peranca-
ngan diri sendiri bukan sa-
haja dari segi kesihatan
malah kewangan dan aspek
agama.

“Forum ini timbul setelah
saya menjadi relawan di pu-
sat jagaan warga tua di
Jamiyah dan ini menimbul-
kan banyak kesedaran apabi-
la kami bersama warga tua
ini.’’

Oleh itu, menurutnya,
MHPA membawa misi ter-
hadap kerja yang menyum-
bang kepada warga yang le-
bih sihat.

Menurutnya, para profe-
sional di kalangan masya-
rakat Melayu juga tampil
dengan menyediakan forum
awam dalam bahasa Melayu
secara percuma sebagai wa-
dah berkongsi maklumat
dan ilmu.

Ini dalam usaha memasti-
kan masyarakat Melayu ber-
sedia di hari tua dan memas-
tikan penuaan berjaya.

Penyelaras forum yang ju-
ga pakar Endokrinologi, Dr
Sueziani Zainudin, berkata:

“Forum ini diharap dapat
mendidik dan melihat ke-
pentingan setiap individu
dalam meningkatkan kehidu-
pan mereka ke arah penua-
an yang lebih sihat bukan sa-
haja untuk diri mereka sendi-
ri malah orang tersayang.”

Menerusi forum ini juga,
peserta berpeluang menge-
mukakan soalan serta ber-
gaul dengan penceramah ji-
ka ingin mengemukkan isu
peribadi mereka.

Di samping itu, gerai juga
menyediakan pelbagai khid-
mat penjagaan warga tua,
dan demonstrasi pengubah-
suaian rumah untuk warga
tua serta produk lain.

SENIMAN Mohd Khair Mohd Yasin
cuba menjiwai setiap seni kata lagu
yang ditulis dengan menyanyikan lirik-
nya.

Seorang lagi anggota juri, Editor
Gah! (Gaya Hidup, Seni dan Hiburan)
BH, Cik Hanim Mohd Saleh, pula cuba
menggabungkan tempo muzik untuk
memenuhi tuntutan nota lagu yang disu-
lami dengan penggunaan tatabahasa un-
tuk dihayati sepenuhnya.

Inilah antara proses yang diambil
anggota dua juri ini dalam memperhalu-
si dan menilai seni kata lagu yang dihan-
tar bagi Peraduan LiriikBaiik SG50.

Sebanyak 41 naskhah lirik telah di-
terima Berita Harian bagi peraduan
yang dianjurkan dengan kerjasama Per-
satuan Karyawan Muzik Singapura
(Perkamus) dan Sallys Music Produc-
tions ini.

Kelmarin Encik Mohd Khair dan Cik
Hanim meneliti keindahan bait-bait
yang dikarang peserta dan mendapati
banyak lirik yang baik telah diketengah-
kan peserta.

Cik Hanim berkata: “Saya melihat
banyak potensi di kalangan peserta
menulis lirik lagu yang berisi dan puitis.

“Tetapi yang membezakan puisi den-
gan lirik lagu ialah suku katanya. Kami
juga mencari lirik yang sedap apabila
disebutkan, mudah difahami dan mem-
punyai makna yang membawa lagu itu
ke jangka hayat yang panjang.

“Alhamdulillah, sekurang-kurangn-
ya enam atau tujuh lagu berpotensi be-
sar boleh dirakamkan biarpun ia bukan
pemenangnya.”

Encik Mohd Khair turut bersetuju ba-
hawa kebanyakan lirik yang dihantar
mencapai mutu yang diharapkan dan
menepati nilai estetika Melayu dalam lir-
ik serta melodi lagunya.

“Saya akur bahawa terdapat persai-
ngan yang sihat dalam seni kata lagu ini

“Ia mampu memenuhi selera penden-
gar dan mampu berfungsi sebagai pen-
didikan dan membina peradaban bang-
sa.

“Malah ada unsur kreatif dalam pe-
milihan kata-kata yang indah dan puitis

dan tidak perlu melakukan penambah-
baikan dalam penulisan lirik ini,’’ ujar
Mohd Khair yang mewakili Perkamus.

Lima lirik terbaik yang dipilih juri
akan diperhalusi lagi oleh Sallys Music
Productions untuk menentukan pe-
menangnya. Pemenang akan diumum-
kan kelak.

Juara peraduan berpeluang me-
menangi wang tunai sebanyak $1,000
dan lirik lagu mereka dirakamkan
dalam bentuk single yang akan diter-
bitkan Sallys Music Productions.

Antara penyanyi yang melahirkan

kesediaan merakamkan single pe-
menang ialah penyanyi seperti Imran
Ajmain, Nana Karia dan Aisyah Aziz.

Setiausaha Perkamus, Cik Rusedah
Tawahid, yang turut hadir sebagai pe-
merhati dalam pemilihan lirik itu pula
berkata:

“Terdapat susun kata lirik ini indah
dan mempunyai laras bahasa yang baik
dan keindahan lirik tersebut terpancar
dengan sendirinya.

“Walaupun lirik lagu nampak biasa
dan bersahaja, mesej yang cuba disam-
paikan cukup jelas dan nyata.’’

Persatuan hotel gesa
anggota isytihar
sumber kertas

41 naskhah lirik cuba rebut gelaran LiriikBaiik SG50

Forum percuma persiapan
hadapi hari tua

DR ZURAIMI: Masyarakat perlu
buat persiapan beberapa tahun
sebelum bersara.

Penceramah

E Melengkapkan rukun Islam
Haji Badal
Pegawai Masjid Rahimahbi,
Ustaz Mohd Haffiz Zakaria

E Meniti hari senja dengan
gaya hidup sihat
Pakar Geriatrik,
Dr Nur Farhan Mohd Alami

E Perancangan Kewangan
Untuk Hari Senja
Penasihat Kewangan,
Cik Nurfarhanah Jasni

E Senaman dan
Pencegahan Penyakit
Pakar Fisioterapi,
Cik Faezah Ghazali

Penceramah

EPerancangan penjagan awal
Pakar Geriatrik dan Palliatif,
Dr Norhisham Main

E Perkhidmatan sosial
untuk warga emas
Pekerja Sosial Perubatan,
Encik Zul Fadhly Mohd Salleh

Pendaftaran

E-melkan nama penuh,
nombor telefon serta nombor kad pengenalan kepada
education@mhpa.org.sg atau SMS/WhatsApp ke
9641-1940.

Anjuran
Persatuan Karyawan Penjagaan Kesihatan Islam
(MHPA) dan Berita Harian

Tarikh
15 November, 2 hingga 6 petang

Tempat
Ibu pejabat NKF, 81 Kim Keat Road, Singapura
328836

TUGAS BERAT:
(Dari kiri) Encik
Mohd Khair dan Cik
Hanim meneliti
setiap seni kata
yang dihantar bagi
Peraduan LiriikBaiik
SG50 untuk
ditabalkan sebagai
lirik terbaik sambil
disaksikan oleh
pemerhati, Cik
Rusedah. – Foto
TAUFIK A. KADER

FORUM AWAM ANJURAN MHPA-BH

DR SUEZIANI: Harap forum
mampu mendidik individu
dalam meningkatkan kehidupan
ke arah penuaan yang lebih
sihat.

Enam
penceramah
kupas topik
agama, gaya
hidup sihat,

rancang
kewangan

